
PENGENALAN

Laporan ini dibuat sebagai satu tugasan yang diberi oleh pensyarah kelas Pemikiran Sains dan Teknologi Seksyen 11, Dr. Sulaiman Shakib bin Mohd Nor. Laporan ini dibuat berdasarkan kandungan yang diberi oleh penceramah sebuah program yang diadakan di Kolej Tuanku Canselor pada 7 March 2020 jam 10.00 hingga 12.00 tengah hari iaitu Program Industrial Talk. Laporan ini membincangkan mengenai pengenalan Industri 4.0 yang kini kita alami. Selain itu, laporan ini membincangkan teknologi - teknologi yang ditekankan di dalam Industri 4.0 berserta contoh – contoh aplikasi yang menggunakan teknologi tersebut. 

BIDANG - BIDANG INDUSTRI 4.0

	Terdapat 11 bahagian yang ditekankan dalam bidang Industri 4.0 iaitu Internet of Things (IOT), Kecerdasan Buatan (AI), Big Data Analytics, Cloud, Augmentasi Realiti (AR), Pembuatan Tambahan, Integrasi Mendatar dan Menegak, Autonomi Robot, Rantaian Bekalan, Sekuriti Siber dan Model Bisnes Baharu. Antara bidang yang sangat penting ialah Internet of Things (IOT), Kecerdasan Buatan (AI), Big Data Analytics dan Robot Autonomi.
	Internet of Things (IOT) ialah satu konsep di mana peralatan, mesin, sensor dan peranti boleh dihubungkan dengan internet dan berlaku pengumpulan dan perpindahan data menerusi rangkaian. Sebagai contoh, jika kita mempunyai kamera CCTV di rumah kita, kamera tersebut akan mengesan sebuah pergerakan(motion detection) dan memberi notifikasi serta menghantar gambar yang diambil kepada tuan rumah. 
Kecerdasan Buatan (AI) merupakan salah satu cabang sains dalam menjadikan sesuatu benda keupayaan untuk berfikir serta kepintaran seperti manusia. Antara cabang yang penting di dalam AI adalah pembelajaran mesin (Machine Learning) iaitu memfokuskan pembangunan program yang boleh mengajar mereka  untuk belajar, faham dan bertindak apabila terdedah dengan data baru. Penceramah juga menyatakan terdapat beberapa contoh aplikasi yang telah menerapkan sistem Artificial Intelligence di dalam aplikasi mereka. Sebagai contoh, aplikasi Facebook yang banyak digunakan oleh pengguna pelbagai umur. Bagi aplikasi Facebook, mereka menggunakan keadah Deep Learning di dalam sistem mereka. Deep Learning ialah sebuah keadah yang membuat mesin belajar untuk mengklasifikasikan data dengan sendirinya. Mereka mempunyai sistem pengiktirafan muka (facial recognition) yang mengajar sistem untuk mengesan orang di dalam foto. Selain itu, mereka mempunyai sistem Targeted Advertising yang mengajar sistem untuk memilih iklan yang sesuai mengikut pengguna mereka. 
Big Data Analytics ialah proses kompleks menganalisa set data yang besar dan banyak untuk mendedahkan maklumat seperti pola tersembunyi, trend pasaran dan korelasi yang tidak diketahui. 
Autonomi Robot pula ialah robot yang mempunyai keupayaan untuk membuat pilihan mereka dengan sendiri dan bertindak mengikut pilihan mereka. Sebagai contoh, robot Atlas yang merupakan sebuat robot yang dicipta oleh syarikat Boston Dynamics yang mempunyai deria yang membuat ia boleh mengimbangkan badannya. Ia juga mempunyai LIDAR dan pengesan stereo di kepalanya untuk mengelak halangan, melepasi halangan serta membantu navigasi robot tersebut walaupan terdapat objek yang bergerak di hadapannya.

PENUTUP

Berdasarkan ceramah yang diberi oleh pensyarah, saya dapat mengetahui bidang – bidang yang ditekankan dalam Industri 4.0 secara lebih mendalam. Saya juga dapat mengetahui kejayaan yang telah dicapai oleh manusia kearah Industri 4.0 sebagai contoh penciptaan robot Atlas yang sangat canggih dan pintar. Saya juga dapat menyasarkan masa depan kerjaya saya kearah Industri 4.0 menerusi bidang – bidang yang telah ditekankan.
